
KOMUNIKATE

Bordi i ZRRE ka mbajtur Seancén e Il pér kété vit

Aprovohen té hyrat e lejuara maksimale pér operatorét e Transmetimit, Tregut,
Shpérndarjes dhe Furnizimit té Shérbimit Universal mé Energji Elektrike

Sot, né Zyrat e Rregullatorit pér Energji (ZRRE), Bordi i ZRRE ka mbajtur Seancén e tij té Il (dyté) pér
kété vit.

Njé nga ¢éshtjet e para gé Bordi ka marré vendim ka gené miratimi formal i Raportit Vjetor 2019 té
ZRRE, raport ky i cili tashmé éshté dorézuar né Kuvendin e Republikés sé Kosovés pér shqyrtim.

Né kété Seancé, po ashtu Bordi ka miratuar té Hyrat e Lejuara Maksimale (MAR) té operatoréve té
Transmetimit/Tregut (KOSTT), Shpérndarjes (KEDS) dhe Furnizimit Universal (KESCO) me energji
elektrike. Vlera e pérgjithshme e miratuar e MAR-it pér periudhén rregullative prill 2020 - mars 2021
éshté vendosur té jeté 268.9 milion euro. Me kété rast Bordi ka kérkuar nga operatorét qé&, bazuar né
té hyrat e lejuara, té dorézojné sa mé shpejt qé éshté e mundur, kérkesat pér tarifat e reja té cilat do
té miratohen né Seancén e ardhshme té Bordit, e qé do té duhej té mbahej para pérfundimit té késaj
periudhe té faturimit té energjisé elektrike.

Pjesé e shqgyrtimit né kété Seancé ka gené edhe Amendamentimi i Rregullés sé Taksave. Qéllimi i késaj
Rregulle éshté gé t'i specifikojé llojet dhe shumén e taksés té pércaktuar né Nenet 23 dhe 24 té Ligjit
pér Rregullatorin e Energjisé, me qéllim té mbledhjes sé& té hyrave pér Rregullatorin. Pjesé e
amendamentit qé éshté aprovuar nga Bordi né kété Seancé ka qené vlera e Taksés Fillestare té
Licencés pér Furnizim me energji elektrike, e cila nga 8000 euro sa ka gené éshté vendosur té ulet né
2000 euro.

Po ashtu, Bordi ka shqyrtuar edhe disa kérkesa té kompanive, pér shtyrje té afateve té vlefshmérisé sé
Autorizimeve Finale pér ndértimin e kapaciteteve té reja té gjenerimit nga Burimet e Ripértritéshme té
Energjisé (BRE). Kéto kérkesa Bordi i ka aprovuar si té arsyeshme dhe qé kané mbéshtetje né
legjislacionin né fugi, me pérjashtim té njérés e cila éshté shtyré pér njé Seancé té ardhshme kur pritet
té sjellén déshmité e nevojshme té parapara me legjislacion.

Bordi ka aprovuar edhe njé kérkesé pér ndértim té kapaciteteve gjeneruese pér vet konsum nga
panelet solare, né kapacitet prej 4.8 kW, né Komunén e Rahovecit, si dhe ka shqyrtuar njé numér té
ankesave té konsumatoréve.

Té gjitha vendimet e Bordit té ZRRE do té publikohen né fagen elektronike zyrtare té ZRRE www.ero-
ks.org .

